

მოგახსენებთ, რომ ფარმაციის სფეროს შესაბამისი პროგრამები დანერგილია უმაღლესი და პროფესიულ განათლებაში, რომელიც შესაბამისობაშია მოსაყვანი საეთაშორისო დონეზე არსებულ მარეგულირებელ დოკუმენტებთან, კერძოდ ევროპარლამენტისა და ევროპის საბჭოს 2005 წლოს 7 სექტემბრის  2005/36 დირექტივის 44 მუხლით განსაზღვრულია ფარმაცია, როგორც რეგულირებადი პროფესია. აღნიშნულის გარდა, 2015 წლის უმაღლესი განათლების ევროპული სივრცის  ერევნის სამიტზე განათლებაზე პასუხისმგებელმა მინისტრებმა დაამტკიცეს დოკუმენტი “ევროპული მიდგომა ერთობლივი პროგრამების ხარისხის უზრუნველყოფისთვის.” დოკუმენტი მიუთითებს იმ პრინციპებზე, რომელთა დაცვაც აუცილებელია ერთობლივი პროგრამების განხორციელების დროს. სწავლის შედეგებთან დაკავშირებით  პუნქტში 2.4  (რეგულირებადი პროფესია) აღნიშნულია შემდეგი: 

“თუ რელევანტურია სპეციფიკური ერთობლივი პროგრამისთვის, მაშინ გათვალისწინებულ უნდა იქნეს ევროკავშირის დირექტივა 2005/36/EC-ით განსაზღვრული მომზადების შეთანხმებული  მინიმალური პირობები ან დირექტივის შესაბამისად ჩამოყალიბებული მომზადების საერთო ჩარჩო. “

ამდენად, ევროკავშირის წევრ ქვეყნებში  საქართველოში გაცემული ზემოაღნიშნული კვალიფიკაციების აღიარება სწავლის გაგრძელებისა თუ პროფესიული საქმიანობის განხორციელების მიზნით დამოკიდებული იქნება, რამდენად შეესაბამება საქართველოში ამ კვალიფიკაციისთვის მომზადების პირობები დირექტივის მინიმალურ მოთხოვნებს.

როგორც თქვენთვის ცნობილია, საქართველოს კანონდებლობით ფარმაცევტის პროფესია არ არის განსაზღვრული როგორც რეგულირებული პროფესია, არ არსებოებს მარეგულირებელი ორგანო და რეგულირების წესი და პირობები. საქართველოს საგანმანათლებო სისტემაში ფარმაციის საგანმანათლებლო პროგრამა უნდა გახდეს რეგულირებადი, რათა საქართველოში გაცემული კვალიფიკაციები თავსებადი იყოს საერთაშორისო დონეზე არსებული კვალიფიკაციასთან, რაც ხელს შეუწყობს კვალიფიკაციების აღიარებასა და დასაქმებას.  ამისთვის საჭიროა შრომის, ჯანმრთელობის და სოციალური დაცვის სამინისტრომ თავის მარეგულირებელ კანონმდებლობაში შეიტანოს ცლილებები, რომელიც შეეხება ფარმაცევტის სფეროს რეგულირებას და განსაზღვროს რეგულირების წესი.

